
ERABAKIA, 2020ko EKAINAREN 3koa, UPV/EHUko 
ERREKTOREARENA, UPV/EHUn IRAKASLEEN ORDEZKAPEN 
BEHARREI ERANTZUTEKO HAUTAGAIAK POLTSA BERRIETAN 
SARTZEKO DEIALDI PUBLIKOA EGITEKO DENA 
 
 
Otsailaren 25eko 3/2004 Legeak, Euskal Unibertsitate Sistemarenak, 
honakoa dio 25. artikuluan: lanpostuen zerrendetako lanposturen bat 
hutsik gelditzen bada, bai heriotzaren bat gertatu delako edo beste 
arrazoiren bat egon delako, bai lizentzia izateagatik zein legean 
aurreikusitako beste edozein arrazoirengatik norbait kanpoan delako, eta 
lanpostu hori atxikita dagoen jakintza arloko irakasleek irakaskuntzako 
premiei erantzun ezin badiete, unibertsitateak ordezkoak kontratatu ahal 
izango ditu, behar den beste denborarako, aplikatzekoa den lan 
kontratuarekin bat etorriz, betiere plantillen taxuketa orok eskatzen duen 
arrazionaltasuna, eraginkortasuna eta eragimena kontuan hartuta. 
 
Abenduaren 21eko 6/2001 Lege Organikoak, apirilaren 12ko 4/2007 Lege 
Organikoak emandako idazkeran, 48. artikuluan xedatzen du unibertsitateek 
aukera izango dutela lan araubideko irakasleak eta ikertzaileak 
kontratatzeko, Langileen Estatutuetan xedatutako modalitateen arabera, 
lanpostua gordeta izateko eskubidea duten langileen ordezkoak egin 
ditzaten. 
 
Era berean, lehen aipatutako 3/2004 Legeak 16. artikuluan dio 
unibertsitateko irakasleen eta ikertzaileen kontratazioa lehiaketa publikoz 
egingo dela, berdintasun, merezimendu eta gaitasun printzipioak 
errespetatuz. 
 
Euskal Herriko Unibertsitateko Estatutuek (otsailaren 15eko 17/2011 
Dekretuaren bidez onartutakoak) 37. artikuluan, 27.4 artikuluarekin lotuta, 
honako hau ezartzen dute: lanpostuak premiaz eta aldi baterako betetzeko, 
kontuan hartuko da Gobernu Kontseiluak onartutakoa UPV/EHUko 
Irakasleen Batzordearen proposamenari jarraiki. Edozelan ere, ezusteko 
arrazoien ondorioz premiaren bat sortu bada, bermatu egin beharko da 
irakaslana bete egingo dela araudian zehaztutako prozedurari jarraituz 
premia hori bete arte. 
 
Euskal Herriko Unibertsitatearen Gobernu Kontseiluak, 2011ko martxoaren 
10eko bileran, UPV/EHUko irakasleak ordezkatzeko hautagaien zerrenda 
kudeatzeko arautegia onartu zuen (EHAA, 2011ko martxoaren 25a), 
ordezkapen zerbitzu bat emateko, unibertsitateko sailen eskaerari 
erantzuteko kalitatea eta eraginkortasuna bermatuta. 

Hori guztia kontuan hartuta, 
 

ERABAKI DUT: 
 
Lehenengoa.- Deialdiaren xedea. 

 
Deialdi honen bidez, lan poltsak eratu nahi dira, lan kontratuko bitarteko 
irakasleak kontratatzeko, 2020/2021 ikasturtean (beste ikasturte 
batzuetarako luza daiteke), baldin eta dagokion arlo eta saileko irakasleek 
aldi batez irakaslana egin ezin badute, honelako egoeraren bat dela eta:  

 
a) Irakasleak, beren eskubideei jarraituz, lanpostua uzten duenean 
lanpostua gordeta izateko eskubidea izanda (gaixotasun baja edo 
lizentzia, amatasuna edo aitatasun baja edo lizentzia, zerbitzu 
betekizunak, zerbitzu bereziak, lizentzia sabatikoak, eszedentziak, 
lanaldi murrizketak, sindikatuan lan egiteko liberazioa eta abar) edo 
irakats betebeharrak murriztuta izatea edo betebehar horietatik 
salbuetsita egotea dakarten kargu akademikoak betetzen dagoenean. 
Hori horrela izango da irakasleak unibertsitatearekin daukan lotura 
profesionala edozein izanda ere, funtzionarioak barne. 
 
b) Ezustean hutsik geratu denean plaza bat, egoera hori sortu den 
ikasturtearen amaiera arte. 
 
c) Aparteko kasuetan, eta, betiere, Irakasleen Plan Zuzendariaren 
babesean, irakasle funtzionarioaren edo lan kontratuko irakasle baten 
plaza hutsik egonik aurrekontuz hornituta dagoenean. Mota horretako 
plazak aldi baterako beteko dira arauei jarraituz behin betiko bete arte. 

 
Bigarrena.- Baldintzak eta egiaztagiriak  
 

Lehiaketan parte hartu nahi dutenek baldintza hauek bete beharko 
dituzte eskariak aurkezteko epea amaitu aurretik, eta kontratua sinatu 
arte mantendu. Baldintza hauek dira: 
 

1.- BALDINTZA OROKORRAK ETA HAIEN EGIAZTAPENA: 
 
1.- Hamasei urte beteta izatea.  NANa edo pasaporte eskaneatuta 
aurkeztu beharko da. 
 
2.- Zinpeko aitorpena, behar bezala sinatuta. Horretan adieraziko 
da lehiakideak ez daudela administrazio publikoetatik aldenduta 

diziplina espediente baten bidez eta ez daudela eginkizun publikoak 
betetzeko ezgaituta edo etenda. 
 
3.- Unibertsitateko irakasleen ohiko jarduna eragozten duen 
gaixotasun edo akats fisikorik ez izatea. 
 
4.- Curriculum fitxa telematikoki betetzea. 
Curriculum fitxa aldatu ahal izango da, lehiaketan parte hartzeko 
eskariak aurkezteko epea amaitu arte. 
 
5.- Eskaria behar bezala beteta aurkeztea, modu telematikoan; 
bertan, posta elektronikoko helbidea jarri beharko da nahitaez.  
Zerrendan hautagai bakoitzak egindako aukerak berariaz jasoko dira, 
alderdi hauei erreparatuta: 

a) Lanaldi osoko edo partzialeko ordezkoak campus 
bakoitzerako 
Campus bat edo gehiago aukeratu ahal izango ditu, eta lanaldi 
aukera hauek izango dira: 

- Arduraldi osoko erregimena baino ez. 
- Arduraldi partzialeko erregimena baino ez. 
- Arduraldi osoko zein arduraldi partzialeko erregimena. 

Hautagai batek zerbitzuak arduraldi osoko erregimenean edo 
arduraldi partziala eta osoko erregimenean ematea hautatzen 
duenean, arduraldi osoa nahiago duela ulertuko da, eta, beraz, 
arduraldi osoko ordezkapenak eskainiko zaizkio, nahiz eta 
arduraldi partzialean lan egiten egon. 
b) Hizkuntza eskakizuna 

- Hizkuntza eskakizun elebiduna (euskara). 
- Hizkuntza eskakizun ez-elebiduna (gaztelania). 
- Ingelesezko hizkuntza eskakizuna. 
- Frantsesezko hizkuntza eskakizuna.  

Hizkuntza eskakizun elebiduna duen plaza batean irakasteko, 
beharrezkoa izango da hautagaiak euskaraz irakasteko gaitasun 
agiria izatea. Agiri hauek onartuko dira: Euskarako 
errektoreordeak 2002ko ekainaren 5ean emandako Erabakian 
(uztailaren 11ko EHAA) zehaztutakoari jarraituz eskuratutako 
gaitasun agiria, Hizkuntzen Europako Erreferentzia Marko 
Bateratuko C1 mailaren pareko tituluak (2010eko azaroaren 15eko 
EHAA) edo 47/2012 Dekretuak, apirilaren 3koak, euskaraz 
egindako ikasketa ofizialak aintzat hartzeko eta euskara maila 
hizkuntza tituluen eta ziurtagirien bidez egiaztatzetik salbuesteko 
denak, zehaztutakoa. 
Hautagaiak euskaraz irakasteko gaitasuna egiaztatu duenean eta 
besterik aukeratu ez duenean, hizkuntza eskakizun elebiduneko 

zein ez-elebiduneko zerbitzuetan aritzea hautatzen duela ulertuko 
da. 
Hizkuntza ez-ofizial batean eskolak emateko gaitasuna 
egiaztatzeko, hizkuntza ez-ofizialetan irakaskuntza eskaintzeko 
ziurtagiria eskuratzeari buruzko araudian ezarritakoa bete 
beharko da (Euskal Herriko Unibertsitateko Gobernu 
Kontseiluaren Erabakia, 2010eko ekainaren 24koa, 2010/12/02ko 
EHAA), bai eta Euskal Herriko Unibertsitateko errektorearen 
2017ko maiatzaren 22ko erabakiaren eranskinean ezarritakoa ere 
(hizkuntza ez-ofizialak baliokidetzari buruzko erabakia). 
Hautagaiak hizkuntza ez-ofizial batean irakasteko gaitasuna 
egiaztatu duenean eta besterik aukeratu ez duenean, ulertuko da 
hautatzen duela zerbitzuak ematea bai hizkuntza eskakizun ez-
elebiduneko plazetan bai egiaztatutako hizkuntza ez-
ofizialekoetan. 
Irakaskuntza euskaraz edo hizkuntza ez-ofizial batean emateko 
gaitasuna egiaztatzen ez duten hautagaiek hizkuntza eskakizun 
ez-elebiduneko plazetan bakarrik eman ditzakete zerbitzuak.  
Lan poltsa zabaltzen edo horren merezimenduak eguneratzen ez 
diren bitartean, hautagaiek ezin izango dituzte aukerak aldatu, 
campusari, arduraldiari eta hizkuntza eskakizunari dagokionez, 
non eta lehiaketan parte hartzeko eskariak aurkeztu ondoren 
euskararen edo hizkuntza ez-ofizialen jakite maila eguneratzen 
duten, jarraian ezarritakoaren arabera. 
Horrolakoetan, hautagairen batek egiaztatuko balu euskaraz edo 
hizkuntza ez-ofizial batean irakasteko gaitasuna duela lehiaketan 
parte hartzeko eskariak aurkeztu ondoren, egiaztatutako 
(elebiduna, frantsesa eta/edo ingelesa) hizkuntza eskakizuna 
duten plazetan ordezkapenak egin ahal izango ditu, 
aurrerantzean. 

 
6.- Lehiaketan parte hartzeko tasak ordainduta izatea.  

a).- Tasa ordaintzen bada pasabidearen bidez edo eskaera 
telematikoki egitean jaitsitako eta inprimatutako ordainagiriaren 
bidez, ez da beharrezkoa izango ziurtagiriaren kopia entregatzea. 
b).- Ordainketa egiten bada banku bulego batean eskudirutan, 
ordainagiria jaitsi gabe, edo transferentzia bidez, aplikazio 
informatikoari delako banku entitateak zigilatutako 
ordainagiriaren kopia eskanetaua erantsiko zaio. 
Eskaeran adierazitako poltsa bakoitzeko, kopuru hauek ordaindu 
behar dira: 

.- 11,00 euro, lizentziaduna, arkitektoa edo goi mailako 
ingeniaria, graduduna edo horien pareko titulua eskatzen den 
plazetarako. 

.- 9,18 euro, unibertsitate diplomaduna, arkitekto teknikoa, 
ingeniari teknikoa eta horien pareko titulua eskatzen den 
plazetarako. 

Lehiaketan parte hartzeko tasak banku bulego batean ordaintzen 
direnean diru sarrera edo transferentzia bidez, diru sarrera entitate 
eta kontu korronte honetan egingo dira: 
KUTXABANK: UPV/EHUko Irakasle-ikertzaileen arloko 
Errektoreordetza. Irakasleen Lehiaketako Tasak. Kontu zenbakia: 
2095 0292 94 3239002233 
Izen-abizenak zehaztu beharko dira bertan, bai eta lanpostuaren 
agindu zenbakia ere. Bestela, Administrazio Publikoen 
Administrazio Prozedura Erkideari buruzko Legeko 16.4. 
artikuluan ezarririko edozein prozedura erabil daiteke. 
Eskaerak aurkezteko epean zenbateko hori osorik ordaindu ez 
duten lehiakide guztiak lehiaketatik kanpo geratuko dira, eta ez da 
beste eperik zabalduko tasak ordaintzeko edo falta den kopurua 
osatzeko. 

 
2.- BALDINTZA AKADEMIKOAK ETA HAIEN EGIAZTAPENA: 

 
1.- Titulu akademikoa, edo, eduki ezean, hura igortzeko eskubideak 
ordaindu ondoren emandako ordezko ziurtagiria, eskaneatuta; oro 
har, lizentziadun, ingeniari edo gradudun titulua izango da, edo 
horien baliokidea.  
Unibertsitateko diplomadunak, arkitekto teknikoak, ingeniari 
teknikoak edo horien pareko titulua dutenak sartu ahal izango dira 
honako jakintza arlo hauetan: 0065 Materialen Zientzia eta 
Metalurgia Ingeniaritza; 0187 Gorputz Adierazpidearen Didaktika; 
0190 Musika Adierazpidearen Didaktika; 0193 Plastika 
Adierazpidearen Didaktika; 0255 Erizaintza; 0305 Adierazpen 
Grafikoa Ingeniaritzan; 0413 Fisioterapia; 0505 Kartografia, Geodesia 
eta Fotogrametria Ingeniaritza; 0510 Eraikuntzako Ingeniaritza; 0515 
Fabrikazio Prozesuen Ingeniaritza; 0520 Sistemen Ingeniaritza eta 
Automatika; 0535 Ingeniaritza Elektrikoa; 0545 Ingeniaritza 
Mekanikoa; 0590 Makina eta Motor Termikoak; 0605 Ingurumen 
Jarraituen Mekanika eta Egituren Teoria; 0720 Ingeniaritzako 
Proiektuak; 0813 Gizarte Langintza eta Gizarte Zerbitzuak. 
Plazarako eskatzen den titulazioa atzerrian lortu bada, Espainian 
homologatuta egon beharko da. Homologazioa Titulu, Baliokidetza 
eta Homologazioen Azpizuzendaritza Nagusiak egindako 
ziurtagiriaren bidez egiaztatuko da, eta ez da nahikoa izango 
homologaziorako eskaria egin dela egiaztatzen duten agiriak 
aurkeztea.  

Era berean, Europar Batasuna osatzen duten herrietako herritarrek 
elkarteko kide den beste edozein herritan lortu badute titulua, herri 
horretan emandako titulua onartzen duen Hezkuntza eta Zientzia 
Ministerioaren Agindua erantsi beharko diote tituluari, 1995eko 
urtarrilaren 23an Hezkuntza eta Zientzia Ministerioak emandako 
Aginduko bederatzigarren atalarekin bat etorrita (urtarrilaren 28ko 
Estatuko Aldizkari Ofiziala). 

 
3.- DOKUMENTAZIOARI LOTUTAKO BESTE ALDERDI BATZUK 

 
1.- Lehiaketan parte hartzeko baldintzak lehiaketan parte 
hartzeko eskariak aurkezteko epea amaitu aurretik bete 
beharko dira, aurrerago euskarari edo hizkuntza ez-ofizialei 
buruz ezarritakoa salbuetsita. 
 
2.- Lehiakideek aurkez ditzakete bai deialdian eskatutako 
baldintzak betetzen dituztela egiaztatzeko agiriak bai adierazitako 
merezimenduak egiaztatzeko agiriak. Euskarri informatikoan 
aurkeztuko dira agiriak, eta fitxategiak pdf formatuan inportatuko 
dira horretarako egokitutako aplikaziora. Agiriak pdf formatuan 
aplikaziora igo ahal izango dira soilik eskaria egiteko unean. 
Ondoren, eta lehiaketan parte hartzeko eskariak aurkezteko epea 
amaitu arte, agiri gehiago aurkezteko, UPV/EHUko Erregistro 
Orokorrak erabili beharko dira, edo 39/2015 Legeak, urriaren 1ekoak, 
Herri Administrazioen Administrazio Prozedura Erkidearenak, 16.4 
artikuluan zehaztutako beste edozein bide, baina ezin izango da bide 
telematikorik erabili. 
 
3.- Merezimenduak balioesteko, beharrezkoa izango da, alde 
batetik, haiek alegatzea eta curriculum fitxan sartzea, eta, bestetik, 
zuzen egiaztatzea, dagokion dokumentazioa sartuta. 
 
4.- Eskaeran alegatutako merezimenduak egiaztatzeko agiriak bide 
telematikoz aurkeztu ezean, lehiakideak hauta dezake paperean 
aurkeztea, curriculumean adierazitako merezimendu guztiak 
egiaztatzen dituzten agirien fotokopia sinple batez, edo euskarri 
informatikoan (CD-ROM edo DVD), dokumentu guztiak eskaneatuta 
eta pdf formatuan sartuta. 
 
Eskaerak aurkezteko epea bukatu ondoren, ez da beste 
eperik zabalduko merezimendu gehiago aurkezteko. 

 
Hirugarrena.- Eskaerak aurkezteko tokia eta epea. 

1.- Lehiaketan parte hartu nahi dutenek eskaera bete beharko dute bide 
telematikoa erabiliz, https://gestion-
enplegu.ehu.es/jobsite_g/euskera/generico_login.jsp, eta Euskal Herriko 
Unibertsitateko errektore andreari igorriko diote, aurreko artikuluan 
aipatutako dokumentazioarekin batera. 
 
2.- Eskaerak aurkeztu eta merezimenduak egiaztatzeko epea 
2020ko ekainaren 3an hasiko da eta 2020ko ekainaren 24an 
amaitu, biak barne. 
 
3.- Hautagaiak eskaera on-line egiten duenean, aplikazioak berak 
erregistratuko du sarrera, eta erregistro data eta zenbaki bat emango 
dio interesdunari. 
 
4.- Hautagaiak merezimenduak on-line justifikatu ezean, agiriak 
UPV/EHUren Erregistro Orokorretan aurkeztu beharko ditu, 
UPV/EHUko Gobernu Kontseiluak 2012ko maiatzaren 16ko erabakiaren 
bidez onartutako Universidad del País Vasco/Euskal Herriko 
Unibertsitateko Erregistro Orokorraren Antolaketa eta 
Funtzionamendurako eta Erregistro Elektronikoa Sortzeko Arautegian 
(ekainaren 18ko EHAA) zehaztutako eraren batean, edo 39/2015 Legeak, 
urriaren 1ekoak, 16. artikuluan ezarritako bitartekoren bat erabilita.  
 
UPV/EHUren Erregistro Orokorreko bulegoen zerrenda jasota dago, 
UPV/EHUko Gobernu Kontseiluak 2012ko maiatzaren 16ko erabakiaren 
bidez onartutako Universidad del País Vasco/Euskal Herriko 
Unibertsitateko Erregistro Orokorraren Antolaketa eta 
Funtzionamendurako eta Erregistro Elektronikoa Sortzeko 
Arautegiaren I. eranskinean. Zerrenda hori jendaurrean egongo da ere 
UPV/EHUko ikastegietako idazkaritzetan, Leioako Errektoregoko 
eraikinean, Bilboko Larrako Etxean, Arabako Campuseko 
Errektoreordetzan (Gasteiz), eta Ignacio Mª Barriola ikasgelategian 
(Donostia). Kontsulta daiteke, halaber, Interneteko helbide honetan: 
https://www.ehu.eus/eu/web/idazkaritza-nagusia/erregistro-
orokorra_ordutegia.  
 
Arabako, Bizkaiko eta Gipuzkoako campusetako erregistroen ordutegia 
honako hau da: astelehenetik ostegunera, goizean, 9:00etatik 13:00etara; 
eta arratsaldean, 15:00etatik 16:30era. Ostiraletan eta udako lanaldi 
jarraituan (ekainaren 1ean hasten dena) eta Aste Santuko eta 
Eguberrietako txandetan, 9:00etatik 13:00etara arte. 
 
Erregistro Orokorraren bulegoak itxita egongo dira kasuan kasuko 
jaiegunetan, administrazio eta zerbitzuetako langileen lanaldia, 

https://gestion-enplegu.ehu.es/jobsite_g/euskera/generico_login.jsp
https://gestion-enplegu.ehu.es/jobsite_g/euskera/generico_login.jsp
https://www.ehu.eus/eu/web/idazkaritza-nagusia/erregistro-orokorra_ordutegia
https://www.ehu.eus/eu/web/idazkaritza-nagusia/erregistro-orokorra_ordutegia

ordutegia, oporrak eta baimenak zehazten dituen zirkularrak 
dioenarekin bat etorrita. 
 
Erregistro Orokorraren bulegoek, aipaturiko zirkularrak dioena ikusita, 
ohar bat jarriko dute, toki agerian, jakinarazteko zeintzuk izango diren 
jaiegunak eta goizeko ordutegia izango dutenak. 
 
5.- Eskaera posta bulegoetan aurkezten duten interesdunek 
abenduaren 3ko 1829/1999 Errege Dekretuko 31. artikuluak xedatutako 
moduan aurkeztu behar dute. 1829/1999 Errege Dekretuak posta 
zerbitzuak arautzen ditu, eta honako hau xedatzen du: 
 

“Herritarrek edo erakundeek posta zerbitzu orokorra erabiltzen 
dutenean administrazio publikoei eskariak, idatziak eta 
jakinarazpenak bidaltzeko, gutun azala irekita aurkeztu beharko dute 
posta bulegoan, bidali nahi duten dokumentuaren lehen orriko 
goiburuan posta zerbitzukoek argi eta garbi adieraz ditzaten 
bulegoaren izena eta bidalketaren lekua, eguna, ordua eta minutua. 
Era berean, igorleak eska dezake bidalketaren xehetasunak agertzea 
bidali nahi duen dokumentu nagusiaren kopiaren, fotokopiaren edo 
erreprodukzioaren lehenengo orrian, postako langileak jatorrizkoa 
eta kopia erkatu eta berdinak direla egiaztatu ondoren; fotokopia hori 
ziurtagiri gisa aurkeztuko zaio administrazioko organo eskudunari, 
dokumentu nagusia aurkeztu egin dela frogatzeko. Adierazitako 
diligentziak egindakoan, bidaltzaileak berak gutun azala itxiko du, 
eta enplegatuak onartu izanaren agiria emango dio, estanpa 
bulegoan gordeta. Posta zerbitzu orokorraren bidez artikulu honetan 
zehaztutako moduan egiten diren bidalketak behar bezala 
bidalitakotzat joko dira, azaroaren 26ko Administrazio publikoen 
araubide juridikoaren eta administrazio prozedura erkidearen 
30/1992 legearen 38. artikuluaren arabera.” [gaztelaniaz jatorrizkoan]( 
39/2015 Legearen 16. artikulua). 

 
Laugarrena.- Merezimenduak egiaztatzeko modua 
 

1.- Irakasle esperientzia egiaztatzea 
 

Irakasle esperientzia, oro har, honela egiaztatuko da: 
 
- Euskal Herriko Unibertsitatean egindako irakaskuntzako 
zerbitzuak direnean, ez da beharrezkoa izango horiek egiaztatzea, 
administrazio honek ofizioz erantsiko baititu. Dena dela, emandako 
irakasgaiak jasotzen dituen ziurtagiria aurkeztu ahal izango dute 
lehiakideek. 



 
 

9 
 

 
- Irakaskuntza publikoan egindako irakaslanak egiaztatzeko, 
zerbitzu orria eta emandako irakasgaiak jasotzen dituen ziurtagiria 
aurkeztuko dira. 
 
- Irakaskuntza pribatuan egindako zerbitzuak egiaztatzeko, lan 
kontratua eta Gizarte Segurantzaren Diruzaintza Orokorrak 
emandako ziurtagiria (ikastetxearen –enpresaren– izena eta alta aldia 
jasoko dituena) aurkeztuko dira. Horrez gain, irakatsitako irakasgaiak 
jasotzen dituen ziurtagiria ere erantsi beharko da. 

 
2.- Lan esperientzia egiaztatzea 
 

Lan esperientzia, oro har, honela egiaztatuko da: 
 

- Besteren konturako lan esperientzia izanez gero, lan 
kontratuaren kopia eta Gizarte Segurantzako Diruzaintza 
Orokorraren ziurtagiria aurkeztuko dira. Enpresaren ziurtagiri bat 
ere aurkeztu beharko da, interesdunak betetako lanpostuak eta 
zereginak azalduko dituena. 
 
- Norbere konturako lan esperientzia izanez gero, egindako 
jardueren zinpeko aitorpena eta dagokion Ogasun Sailak 
emandako ziurtagiria aurkeztuko dira; azken horretan, jarduera 
ekonomikoen gaineko zergan izandako alta aldiak agertuko dira. 
Aurrekoaz gain, egindako lanak egiaztatzeko agiriak aurkeztu 
beharko ditu (BEZaren aitorpenak, adibidez). 

 
3.- Beka aldiak egiaztatzea. 
 

Bekak egiaztatzeko, berriz, beka deialdia egin zuen organoaren 
ziurtagiria aurkeztu behar da. Ziurtagiri horretan beren-beregi 
adieraziko da noiztik noiz arte izan zuen beka hautagaiak, eta 
denboraldi horretan etenaldirik egon zen ala ez. 

 
Bosgarrena.- Lehiaketan onartutako eta baztertutako lehiakideen 
behin-behineko eta behin betiko zerrendak. 
 

1.- Eskaerak onartzeko epea amaitzen denean, unibertsitateko 
errektoreak hautagai onartuen eta baztertuen behin-behineko zerrenda 
argitaratuko du Irakasle eta Ikertzaileen Deialdi eta Lehiaketa Atalean, 
campusetako errektoreordetzetan eta unibertsitateko webgunean, eta 10 
eguneko epe bat irekiko da, zerrenda webgunean argitaratzen denetik, 

eskaerak zuzentzeko. Zuzenketa egiten ez dutenak baztertuta geratuko 
dira, behin betiko.  
Era berean, epe horretan, zerrendaren aurkako erreklamazioak jarri ahal 
izango dira, eta, epea igaro ondoren, zerrenda behin betikotzat joko da.  
Epe horretan ezin da alegatu eta/edo justifikatu merezimendu berririk. 
 
2.- Onartuen eta baztertuen behin betiko zerrendaren aurka birjartze 
errekurtsoa jarri ahal izango zaio errektoreari, hilabeteko epean, edo, 
zuzenean, administrazioarekiko auzi errekurtsoa jar daiteke, bi hilabeteko 
epean, zerrenda argitaratzen den egunetik zenbatzen hasita. 

 
Seigarrena.- Merezimenduen balorazioa 
 

1.- Hautagaien merezimenduak dagozkion epaimahaiek epaitu eta 
balioetsiko dituzte. Epaimahai horiek aurreikusita daude UPV/EHUko 
irakasleak ordezkatzeko hautagaien zerrendak kudeatzeko arautegian 
(EHAA, 2011ko martxoaren 25a).  
 
2.- Epaimahaiek deialdi honetan berariaz aurreikusita ez dauden 
alderdiak interpretatzeko eta erabakitzeko ahalmena dute, eta, edonola 
ere, beharrezkotzat jotzen duten aholkularitza eska dezakete. 
 
3.- Epaimahaiaren proposamenak unibertsitateko Irakasle eta 
Ikertzaileen Deialdi eta Lehiaketa Ataleko eta campusetako 
errektoreordetzetako iragarki oholetan argitaratuko dira, baita 
unibertsitateko webgunean ere.  
 
4.- Epaimahaien proposamenen aurka gora jotzeko errekurtsoa 
aurkeztu ahal izango zaio unibertsitateko errektore andreari, hilabeteko 
epean, proposamenok unibertsitateko webgunean argitaratu eta 
hurrengo egunetik zenbatzen hasita. Dena dela, horrek ez du eragotziko 
beste edozein motatako errekurtsorik jartzea. Gora jotzeko errekurtso 
bat jarri dela adieraziko da webgunean eta horren berri emateko posta 
elektroniko bat bidaliko zaie egun berean interesa izan dezaketenei, eta 
hamar eguneko epea finkatuko da, alegazioak aurkezteko.  

 
Zazpigarrena.- Deialdiak 
 

1.- Deialdia egiteko, hautagaiak berak emandako telefono zenbakira –
finkoa edo mugikorra– deitu, edo posta elektroniko bat bidaliko da. 
Ezinezkoa balitz harremanetan jartzea, hurrengo 24 orduetan beste bi 
aldiz egingo da harremanetan jartzeko ahalegina, eta, erantzunik lortu 
ezean, zerrendako hurrengo hautagaiari deituko zaio. 

2.- Ordezkapena egiteko eskaintza jaso duten hautagaiek 3 eguneko 
epea izango dute, eskaintza jaso eta hurrengo egunetik zenbatzen 
hasita, dagokion kontratua sinatzeko. Aipaturiko epe horretan 
kontratua sinatzera joan ez bada, ordezko irakasle izateko kontratuari 
uko egiten diola ulertuko da, eta, ondorioz, ordezkapen zerrendako 
hurrengo hautagaiari deituko zaio. 
 
Salbuespenezko egoeretan, zeinak Irakasle-ikertzaileen arloko 
Errektoreordetzak balioetsiko baititu, epe hori luzatu ahal izango da. 
 
3.- Lan kontratuetan, sei hilabeteko probaldi bat ezarriko da. 
 
4.- Unibertsitate honetan ez da bateragarria irakasle zerbitzuak 
ematea denbora partzialeko bi irakasle kontratu aldi berean edukita. 

 
Zortzigarrena.- Zerrendatik kanpo geratzea 

 
Hautagaia apuntatuta dagoen zerrenda guztietatik kanpo geratutako 
da, honelako egoeraren bat ematen bada: 
 
a) Sinatutako kontratuari uko egitea, arrazoia edozein izanda ere, 
UPV/EHUren irakasleak ordezkatzeko hautagaien zerrenda kudeatzeko 
Arautegiaren 7.2 artikuluan hobekuntza kasuei buruz ezarritakoa 
galarazi gabe. Hala ere, arduraldi partzialeko kontratu bati uko eginez 
gero bat-batean sortutako bateraezintasunagatik, hautagaia ez da 
geratuko zerrendetatik kanpo. 
 
b) Egindako eskaintza bati uko egitea, UPV/EHUren irakasleak 
ordezkatzeko hautagaien zerrenda kudeatzeko Arautegiaren 8. 
artikuluan adierazikoez bestelako arrazoiren bat emanda.  
 
c) Lehenetsitako ezaugarriak, modalitatea, lurraldea, etab. dituen 
plaza baten ordezkapena egitera deitu ondoren, hautagaia ezarritako 
epean ez agertzea eta uko egiteko arrazoiren bat egiaztatzeko agiririk ez 
aurkeztea. 
 
d) Zigortua izatea diziplina espediente bidez, arau-hauste larri edo 
oso larriagatik. 

 
Bederatzigarrena.- Deialdiari dagokionez 
 

1.- Deialdi honi buruzko informazioa Euskal Herriko Unibertsitateko 
Irakasle eta Ikertzaileen Deialdi eta Lehiaketa Atalean emango da –
Errektoregoaren Eraikina, Leioako Campusa (Bizkaia)–. 

2.- Hautagaiak bere eskaeraren jarraipena egin ahal izango du, eskaera 
egin duen enplegu atarian. 

 
3.- Deialdi honen aurka aukerako berraztertze errekurtsoa jarri ahalko 
zaio errektore andreari, hilabeteko epean; bestela, administrazioarekiko 
auzi errekurtsoa zuzenean jarri ahal izango da jurisdikzio horretako 
Bilboko epaitegian, eta horretarako epea bi hilabetekoa izango da 
lehiaketa argitaratu eta hurrengo egunetik kontatzen hasita. 

 
Leioa, 2020ko ekainaren 3a.                                                                                                                            
 
 
ERREKTOREA 
Eskumenak eskuordetuta (Errektorearen 2017ko urtarrilaren 25eko 
erabakia, 2013/02/03ko EHAA)  
Irakasle-ikertzaileen arloko errektoreordea 

